
Marin Katrina Frýdal
Kjak síða 12

Borgar­
stjórin 
tryggjar  
familjuna

Summar síða 7

Ikki 
tørv á at 
definera 
list

Um eina góða viku verður politiska 
arbeiðið tikið uppaftur eftir summ­
arsteðgin, tá Kaj Leo Holm Johann­
esen, løgmaður, fer at halda sættu 
løgmansrøðu sína.

Tað hevur verið eitt sindur ym­
iskt, hvat skiftandi løgmenn hava 
lagt í løgmansrøðuna. Til dømis 
nýtti Kaj Leo Holm Johannesen 
høvi á ólavsøku í 2012 at leggja 
fram sínar dreymar um at broyta 
ríkisfelgsskapin til ein ríkjafelags­
skap millum tjóðir á jøvnum føti. 
Ikki júst eitt kend sambandssjón­
armið, um tú tókst orðini so, sum 
tey vórðu søgd. 

Løgmaður tulkaði sjálvur røðu 
sína sum eitt ynski um at nýskipa 

ríkisfelagsskapin, meðan onnur 
tulkaðu tað sum grundleggjandi 
broytingar í samstarvinum millum 
ríkispartarnar.

Avbjóðingarnar hjá løgmanni 
hesaferð eru eisini sera stórar. Løg­
maður og soleiðis øll samgongan 
eru í trupulleikum av málinum 
um Jørgen Niclasen. Røddir í Sam­
bandsflokkinum vóru so kritiskar, 
at tveir tingmenn atkvøddu ímóti 
boðum frá løgmanni um misálit á 
Jørgen Niclasen. Tað er eisini púra 
greitt, at løgmaður hevur ikki neyð­
ugan stuðul í flokkinum í hesum 
máli – sum tó varð lagt á hyllina fyri 
summarsteðgin. Løgmaður segði tá, 
at »málið varð útsett fyribils«. Og 

»fyribils« kann væl verða, nú tingið 
kemur saman aftur eftir ólavsøku.

Spurningurin er tí, hvat løgmað­
ur fer at gera við hendan trupul­
leikan? Fer hann at loysa málið við 
at Jørgen Niclasen leggur frá sær 
ella verður koyrdur frá? Ella fer løg­
maður bara at halda fast við støðu 
sína og verja Jørgen Niclasen? 

Tann síðsti møguleikin er ógv­
uliga sannlíkur – men politiskt 
sera vandamikil fyri løgmann og 
samgonguna, sum longu hevur 
fingið álvarsligar trúvirðistrupul­
leikar av hesum máli. So stórar, at 
tríggir samgongumenn atkvøddu 
fyri misálitinum.

Annað mál er dómarakanningin 

av løgmanni og Kári P. Højgaard, 
sum Hans Gammeltoft Hansen er í 
ferð við. Hetta er eisini ein kanning, 
sum varð sett í verk vegna innan­

hýsis trúvirðistrupulleikar í sam­
gonguni.

Um ein mánað ella so verður 
løgmaður avhoyrdur í hesum máli 
– sum lættliga kann gerast lagnan 
hjá løgmanni og samgonguni.

Tað liggja stórar avbjóðingar fyri 
framman. Avbjóðingar, sum eru so 
stórar, at bert eitt nýval kann reinsa 
luftina. Enn eigur løgmaður avgerð­
ina. Men tað er ikki vist, at hann 
varðveitir tann avgerðarrættin so 
leingi.

stórar avbjóðingar 

– Eg skilji væl, at fólk føla 
ómegd, tá fólk doyggja 
ferðsluni

Tað sigur Brynhild Høgna­
dóttir, stjóri í Ferðslutrygd í 
samband við útsøgnina hjá 
Preben Hansen um at nokta 
ungum undir 25 ár at koyra 
bil um náttina.

– Fleiri lond hava skipanir 
við royndarkoyrikorti, har tað 
at nokta ungum at koyra um 
náttina eisini er ein partur.

– Vit royna áhaldandi at 
fylgja við effektini, sum onn­
ur lond hava av slíkum skip­
anum, so at vit kunnu hava 
rætta grundarlagið, tá vit 
sjálv skulu taka støðu til slíkt, 
sigur Brynhild Høgnadóttir 
við Rás2.

Hon sigur, at í øðrum lond­
um eru góð úrslit av skipanum 
við royndarkoyrikorti. 

– Við at seta slíkt forboð, so 
skera vit øll yvir ein kamb. Vit 
vita, at tey allar flestu ungu 
eru ábyrgdarfull, sigur Bryn­
hild Høgnadóttir. 

Hon vísir á, at vit onga 
kollektiva ferðslu hava um 
náttina, og tað er eisini ein 
trupulleiki. Og tey, ið vilja 
hava spenningin við at koyra 
skjótt, tey gera tað helst 

kortini. Síðani vísir hon á, at 
vit hava eina skipan við at 
fáa klipp í koyrikortið. Hon 
heldur, at ein góð loysn hevði 
verið, at løgreglan var meira 
sjónlig, tí tað hevur ávirkan á 
tey váðafúsu ungu.

Brynhild Høgnadóttir vísir 

eisini á, at nýggjar kanningar 
vísa, at tað við foreldrum sum 
fyrimyndir hevur stóran týdn­
ing fyri atferðina hjá ungum í 
ferðsluni. Tað eiga foreldur at 
vera tilvitað um – og so leggur 
hon eisini dent á, at neyðugt 
er alla tíðina við upplýsing.

Foreldur eiga at vera 
fyrimyndir í ferðsluni

– Ung fólk undir 25 ár 
eiga ikki at koyra bil um 
náttina. Tað heldur Preben 
Hansen á Argjum.

Tann 4. juli mintust vit 
tey deyðu í ferðsluni við 
blómum á støðum, har tey 
so meingsleyst eru deyð. 
Blómurnar eru ein positiv 
heilsan og gagna okkum, 
skrivar Preben Hansen á 
Facebook. 

Tað var tann 11. januar í 
ár, at ein 17 ára gomul genta 
doyði í eini ferðsluvanlukku, 

tá ein bilur fór út av 
vegnum á Traðargøtu 
og fór tvørtur ígjøgnum 
garðin hjá Preben Hansen, 
har hann breyt fyri sær 
bæði garð og bil fyri síðani 
at enda í túninum hjá 
grannanum hinu megin 
Støðlagøtu. Les eisini: Fór 
við nógvari ferð ímillum 
tvey hús

Preben Hansen hevur 
lagt nakrar vraklutir 
av bilinum saman við 
blómum á staðið, har 
vanlukkan hendi.

– Onkur heldur kanska, 
at hetta er óhugnaligt, men 
hetta er bara tann nakni 
veruleikin, skrivar Preben 
Hansen á Facebook.

– Eg loyvi mær at 
spyrja og mæla okkara 
politikarum til at hava mót 
til at broyta ferðslulógina 
so tað til dømis ikki verður 
loyvt ungum undir 25 ár at 
koyra bil millum midnátt og 
klokkan sjey um morgunin, 
sigur Preben Hansen, 
sum vísir á, at hetta er 
gjøgumført í fleiri londum 
við góðum úrsli

Ung skulu ikki 
koyra bil um náttina

Stórar avbjóðingar eru 
fyri framman hjá løgmanni

Ein 17 ára gomul genta doyði í eini ferðsluvanlukku 
í garðinum hjá Preben Hansen á Argjum 9. januar. Í 
sambandi við minningardagin hevur Preben Hansen lagt 
vrakpetti av bilinum saman við blómunum á staðið


